
				এই পাতাটির মুদ্রণ সংশোধন করা প্রয়োজন। 
b কৈসার-অন্তঃপুর রহস্য
কুকুর দুইটি তখন আমোদের অন্য উপলক্ষ্য না পাইয়া কাউণ্টেন্স ভন সলেনবর্গের সুদৃশ্য মূল্যবান হাত-পাখাখানি আক্রমণ পূর্বক তাহা খণ্ড খণ্ড করিয়া ফেলিল ॥-কাউণ্টেস পাখাখানি সেই কক্ষে রাখিয়া
গিয়াছিলেন । r
কৈসারের কুকুর অপেক্ষাও তঁহার প্রাসাদের রক্ষীরা অধিক ভয়ানক । কৈসারের আদেশ আছে, তিনি ও সাম্রাজ্ঞী যখন নিউয়েস প্রাসাদে থাকিবেন, তখন বাহিরের কোনও লোককে প্রাসাদে প্ৰবেশ করিতে দেওয়া হইবে না। এ আদেশের উপর আপীল নাই; সুতরাং এ জন্য অনেক সময় অনেক মহাসম্রােন্ত ব্যক্তিকেও অপদস্থ হইতে হয়।
১৮৯১ খৃষ্টাব্দের অক্টোবর মাসে সুবিখ্যাত মার্কিন ধনকুবের মিঃ ভাণ্ডারবিল্ট কৈসারের সহিত সাক্ষাৎ করিবার অভিপ্ৰায়ে নিউয়েস প্রাসাদে যাত্রা করেন। বলা আবশ্যক, কৈসারের সহিত ভাণ্ডারবিন্টের যথেষ্ট বন্ধুত্ব আছে ; সুতরাং প্রাসাদে প্রবেশে কোনও বাধা উপস্থিত হইবে, ইহা তিনি মুহুর্তের জন্যও মনে করেন নাই।-- ভাণ্ডারবিপ্টের শকট প্রাসাদের সিংহ-দ্বারে উপস্থিত হইলে সশস্ত্ৰ শাস্ত্রী শকটের গতিরোধ করিয়া দাড়াইল, এবং প্রাসাদ-প্রবেশের অনুমতি-পত্ৰ দেখিতে চাহিল।
মিঃ ভাণ্ডারবিপ্টের পরিষদ জ্যাকস হারটগ গাড়ীর ভিতর হইতে মাথা বাহির করিয়া বলিলেন, “ইনি সম্রাটের বন্ধু ; পথ ছাড়িয়া দাও।”
শাস্ত্রী সে কথা কানে তুলিল না, কণ্ঠস্বর আরও উচ্চ করিয়া বলিল, “প্রবেশের অনুমতি-পত্ৰ কোথায়, মহাশয় ?”
হারটগ এবার অনুনয়ের স্বরে বলিলেন, “শাস্ত্রী সাহেব, তুমি কি আমার কথা বুঝিতে পারিতে্যুছ না ? ইনি মার্কিন ধনকুবের মিঃ ভাণ্ডারবিন্ট।”

